
Resaka HCC sy CENI

Ho kianja maloto no hilalao-

vana amin’ny fifidianana

Ny Valosoa sy fakafakaNaNaTITRa voalohaNy DoSIe Tao aMIN’Ny hCC

vonona sy sahy amin’ny fifidianana ny filoha Ravalomanana

N
y filoha Marc Rava-
lomanana, filoha
nasionalin’ny an-

toko TIM, no kandidà voa-
lohany tonga nanatitra ny
antontan-taratasy firotsa-
han-kofidiany amin’ny fifi-
dianana tetsy amin’ny
HCC Ambohidahy ny ala-
kamisy teo. Araka ny fa-
nambarana fohy nataony
: ‘’tonga teto amin'ny HCC
ny tenako androany, na-
metraka ny "dossier de
candidature" amin'ny fifi-
dianana Filoham-pire-
nena ny 9 novambra 2023
ho avy izao. Tontosa soa
amantsara izany hisao-
rantsika Andriamanitra.
Vonona sy sahy aho hia-
trika izany fifidianana Filo-
ham-pirenena izany, ny 9
novambra 2023 ho avy
izao.’’ Nanatitra dosie
voalohany ny tenany sy
ireo mpiara-dia aminy,
hiady mafy ihany koa izy
sy ny mpomba azy, ka ho

voalohany ho mpandresy
rehefa ho tonga izany fifi-
dianana izany. Ny antoko
TIM no irotsahany hofi-
diana, fa ireo olon-drehe-
tra tsy ankanavaka ha-
nohana azy kosa, na

mpanao politika, na fiara-
hamonim-pirenena, na fi-
kambanana samihafa, na
olon-tsotra,… dia hivon-
drona ao amin’ny KMMR :
Komity Manohana an’i
Marc Ravalomanana,

hampandresy azy amin’
izany adidy masina ha-
trehan’ny mpifidy izany
amin’ny 9 novambra ho
avy izao io.

Isambilo

Ny filoha Marc Ravalomanana sy ny mpiara-dia aminy, nanatitra ny dosie firotsahan-kofidiana
tetsy Ambohidahy.

Ny filoha Rajoelina, filoha ninia naka zom-pirenena Frantsay.

Tampon-tanànan’i Fianarantsoa

Tafajoro ny birao vaovaon’ny DISTIM

Tafajoro ny alakamisy teo
ny birao vaovao ny DIS-
TIM ao an-drenivohitra
Fianarantsoa faritra Mat-
siatra Ambony. Ireto avy
ireo 8 mianadahy mia-
naka handrindra izany: 
- Brito Tsilefinirina no lany
ho filoha avy amin’ny Ar-
rondissement Andrainjato
Nord.
- Louis José Razakan-
draibe no Filoha lefitra
avy ao amin’ny Arrondis-
sement Ville basse.
Sekretera jeneraly: Ra-
bearivelo Maevah: Arron-
dissement Andrainjato
Nord.
Mpitam-bola: Narihari-
vony Gilbert: Arrondisse-
ment Ville basse
-Mpanamarim- bola: Ra-
solofohery Harison: Ar-
rondissement Vatosola.

Lydia Rasoarimalala: mpi-
tan-tsoratra: ville basse.
Mpanolon- tsaina: vehi-
vavy : 
-Thianah Océane: Arron-
dissement Andrainjato
Nord.

- Tanora: Dr Andry, Arron-
dissement Andrainjato
Nord. 
Fanambin’izy ireo ny tsy
hampitsanga-menatra ny
filoha Marc Ravaloma-
nana sy ny antoko TIM,

amin’ny fifidianana ho avy
hatao eto amintsika
amin’ny volana Novambra
ho avy izao, ao amin’ny
renivohitry ny faritra Mat-
siatra Ambony.

Isambilo

Haloto ny kianja hilalaovana raha eo amin’ny resaka
fifidianana ho avy. Na dia tsy miseho mivantana aza
dia hita taratra ny tian’ny Fitsarana Avo momba ny
Lalampanorenana ‘(HCC) ahatongavana. Efa hatra-
min’izay fotoana niasan’ireo mpikambana ankehi-
triny ireo ka mandraka ankehitriny. Tsy atao
hahagaga velively raha ho an’izay mahay manaraka
ny fitantanan-draharaham-pirenena eto, ireny fa-
nambarana navoakany ny talata lasa teo ireny. Efa
hita taratra ireny raha vao nanipinipy teny momba
ny fizakana ny zom-pirenen’i Andry Rajoelina ny fi-
lohan’ny HCC andro vitsivitsy lasa izay. Nambara ta-
min’ny lahatsoratra natao teto, fa misy mampanahy
tanteraka ny hevitr’ity andrim-panjakana iray ity
momba ny amin’ny filohan’ny Repoblika. Namba-
rany sy notsindriany hatrany mantsy ny amin’ny fi-
zakana ny zom-pirenena malagasy, fa tsy nanisy
resaka na dia kely aza izy ny momba ny amin’ny fi-
zakan’i Andry Rajoelina ny zom-pirenena frantsay.
Efa midika zavatra betsaka izany amin’izay hamba-
rany amin’ny hoavy. Dia ireny fanambarana momba
ny fitoriana napetraka tany aminy ireny no san-
tatr’izany, fa mbola hoavy ny manaraka, izay hifano-
hitra na amin’ny tsy eken’ny sain’ny olom-pirenena
maro saropiaro mafy amin’ny fiandrianam-pirenena
sy ny mikatsaka fahaleovantena madio mangara-
hara tsy mifamatopatotra amin’ny mpitondra frant-
say, izay nanjanaka ity firenena malagasy ity na
tamin’ny fotoan’andro na fanjanahana amin’izao en-
driny vaovao izao.
Rehefa ny Fitsarana Avo momba ny Lalampanore-
nana no mitarika ho amin’izany endrik’izay ho fifidia-
nana toy izany, dia haloto ny kianja hilalaovana. Tsy
ho voahaja ny tany tan-dalàna, araka izay namba-
ran’ny mpahay ara-toekarena sy politika andro vitsy
lasa izay. Raha hijery vilana ny Hcc na dia misy aza
ny fandikan-dalàna samihafa sy ny tsy fitoviana eo
amin’ireo antoko manohana ny fitondrana sy ny avy
amin’ny fanoherana eo amin’ny hetsika izay atao re-
hetra, dia ho kianja maloto no hilalaovana eto ma-
nomboka izao. Ao anatin’izany ny momba ny Ceni
sy ny paipaik’ady politika maloto samihafa ataon’ny
eo anivon’ny fitondrana na ireo antoko manohana
azy, afafy miandalana eo anivon’ny fiaraha-monina.
Hampanahy fatratra araka izany ny hoavin’ity fire-
nena ity, satria ny andry natao hiaro sy ho saropiaro
amin’ny fampanjakana ny fahamarinana eto amin’ny
firenena no hinia hikimpy sy hanarotsarona ny lala-
maizina hampizorana ny firenena. Hamoa-doza
izany ary hametraka vanja milevina miandry fotoana
hipoahany fotsiny. Tsy an-kijery sy tsy hisainina int-
sony eto ny amin’ilay fiteny feno fahendrena hoe “ny
kianja no tsy asian-dratsy, mbola hilalaovana”, f’izay
lalana any lalany. Mila ny fahatongavan-tsainan’ny
vahoaka malagasy tanteraka izany, fa ho sarotra ny
lalan-kizorana.     

Sôh’son

Ireo ao amin’ny birao vaovaon’ny DISTIM Fianarantsoa.

Ho fatoran'ny teny nataony hatrany hatrany Rajoelina
hoy ireo vahiny sendra ny mpanao gazety teny Avara-
drano teny, tamin'ny faran'ny herinandro teo, raha na-
nontaniana ny momba ny raharaha politika eto
Madagasikara nandritra izay fotoana nitondran-dRa-
joelina izay.
Vaky vava tokoa ry zareo nahare, fa ny talen'ny kabi-
netran'ny fiadidiana ny repoblika mihitsy, izay tsorina
fa izy ihany no nanendry azy tao, no nanao adalana
tany Londres tany, ka dia izao voagadra miandry fitsa-
rana izao, izay azo inoana hoy ry zareo fa nahazo "Feu
vert ", na nahazo tso-drano tamin’ny filoha Rajoelina
matoa tafavoaka teny Ivato, sy tonga tany ivelany tany,
ka mody nolazaina fa naka rivotra, manao vakansy,
nefa tratra teny am-pivoriana mihitsy, izay tsy logique
ihany hoy ry zareo ireo. Mpandraharaha vahiny miasa
eto an-toerana ireto vahiny, mahay sy mahazo ny teny
malagasy ary efa ela nipetrahana teto tokoa.
Vao tsy ela koa no nanakoako teto an-toerana ny hoe:
mandrora mitsilany mihitsy ny filoha Rajoelina io raha
ireny làlana RN13 ireny, izay tokony ho tratrariny ta-
min'ny 2021 no asian-teny, raha ny kabary nataony ta-
min'ny volana oktobra 2020, izay mbola tsy tanteraka

hatramin'ny farany hatramin’izao, ka nahatonga ny
maro hilaza fa resaka lainga avokoa raha atao in-dray
mijery. Teo moa no nilazany fa tsy hanao politika int-
sony izy raha tsy tanteraka hatramin'ny farany io làlana
io, nefa mba diniho kely hoy ireto vahiny, fa toa kabary
am-bava fotsiny ihany, fa tsy mahay manatanteraka
akory, fanjakana mpanao tantely afa-drakotra ny
harem-pirenena raha bangoina tsotra, manao be lazao
hoy ireto vahiny naneho hevitra. Raha atambatra ny
feo sy ny akom-baovao voaray, sy ireo izay efa naely
teto, dia milaza ny mpanoratra fa: tsy aleo ve mihataka
io fitondrana io, fa tena tsy matotra sy tsy zatra ady.
Mazava izany, fa na vahiny na tera-tany malagasy, dia
tsy vitsy no efa tofoka amin’izao fitondrana Rajoelina
izao, tsy mijery izay mahasoa ny vahoaka fa dia va-
riana amin’ny mahafinaritra sy ny manara-penitra diso
làlana, vokatry ny velirano 13 natao petatoko hoy ny
maro : ahitana olon-tsotra, mpanao politika, fiarahamo-
nim-pirenena, ny onjam-peo sy haino aman-jery tena
milaza ny marina, ireo mpanao facebook miparitaka
maneran-tany hita sy voaray,…

Beharo

Fahitana vahiny ny raharaham-pirenena

Mitsambiki-mikimpy Rajoelina sy ny ekipany


